
Кириш: Мамлакатимизда мустақилликнинг илк йиллариданоқ таълим 

соҳасига давлат даражасида эътибор қаратиб келинмоқда. Ўзбекистон 

Республикаси Олий Мажлисининг ИХ сессиясида қабул қилинган “Таълим 

тўғрисида”ги Қонун ва Кадрлар тайёрлаш миллий дастури ёш авлодни 

тарбиялашнинг асосий истиқбол ва йўналишларини белгилаб берди. Кадрлар 

тайёрлаш миллий дастурида таълимни тубдан ислоҳ қилишнинг асосий 

йўналишлари кўрсатиб берилган. Унда “Узлуксиз таълим ижодкор, ижтимоий 

фаол, маънавий бой шахс шаклланиши ва юқори малакали рақобатбардош 

кадрлар илдам тайёрланиши учун зарур шарт-шароитлар яратади” - деб 

кўрсатилган [1, 3]. Ўзбекистон Республикасини янада ривожлантириш бўйича 

Ҳаракатлар Стратегиясининг тўртинчи - Ижтимоий соҳани 

ривожлантиришнинг устивор йўналишининг “Таълим ва фан соҳасини 

ривожлантириш” деб номланган бандида 2017-2021 филларда “узлуксиз таълим 

тизимини янада такомиллаштириш, сифатли таълим хизматлари 

имкониятларини ошириш, меҳнат бозорининг замонавий эҳтиёжларига мос 

юқори малакали кадрлар тайёрлаш сиёсатини давом эттириш” [2,] кўзда 

тутилганлигини алоҳида таъкидлаш лозим. Бундай юқори марраларга эса 

таълим жараёнига илғор, инновацион ёндашувларни жалб этмай туриб эришиб 

бўлмайди. Дарҳақиқат, илғор педагогик технологиялар таълим жараёнини 

унумдорлигини оширади, ўқувчиларнинг мустақил фикрлаш жараёнини 

шакллантиради, ўқувчиларда билимга иштиёқ ва қизиқишни оширади, 

билимларни мустаҳкам ўзлаштириш, улардан амалиётда эркин фойдаланиш 

кўникма ва малакаларини шакллантиради. Инновацион педагогик 

технологияларга асосланган таълим жараёнида ўқитувчи ва ўқувчи фаолияти 

доираси аниқ белгиланади, таълимни ташкил этишнинг аниқ технологияси 

кўрсатилади. Бугунги кунда жамиятнинг ижтимоий ва иқтисодий ривожланиш 

жараёнларини инновацияларсиз тасаввур этиб бўлмайди. Жамиятнинг барча 

соҳаларига инновацияларни жорий этилиши ижтимоий ҳаётнинг муҳим 

ҳаракатлантирувчи кучи ҳисобланади. Таълим тизимида инновацияларни 

жорий этилиши эса, жамият ижтимоий ва иқтисодий такомилини таъминлаш, 

аҳоли турмуш фаравонлигини ошириш, ижтимоий муаммоларни ҳал этиш 

жараёнида ўзининг муҳим ўрнига эгадир. Ҳозирги кунда таълим жараёнига 

инновацион технологиялар ва интерфаол усулларни қўллашга қизиқиш тобора 

кенг тус олмоқда. Бундай усулларни қўллаш таълим самарадорлиги ва 

таъсирчанлигини оширади, ўқувчиларда дарс мазмунини теран англаш 

кўникмасини шакллантиради. Таълимнинг инновацион методлари 

ўқувчиларнинг улкан таълимий кудратидан фойдаланиш ва фаоллаштириш, 

ўқув жараёнига мусобақа элементларини киритиш имконини беради. 

Таълимнинг интерфаол методлари таълимда янгиликлар сирасига киради. 

К.Ангелевский фикрича, «… барча давлатлар таълимга имкон қадар кўп 

янгилик киритишга интилмоқда… Бугунги янгиликлар уларга уюшган, режали, 

оммавий… ёндашувни талаб этади. Янгиликлар келажак учун узоқ муддатли 

инвестициялардир… Новаторликка қизиқиш уйғотиш, янгилик яратишга 

интилувчан шахсни тарбиялаш учун таълимнинг ўзи янгиликларга бой бўлиши, 

унда ижодкорлик руҳи ва муҳити ҳукм суриши лозим» [4]. Инновация инглиз 

тилидан олинган бўлиб, янгилик яратиш, янгилик каби маънони англатади. 

Демак, анъанавий таълимдаги каби бир хил қоидалар асосида эмас, балки 

янгиликлар асосида таълим жараёнининг таъсирчанлигини оширишга 

қаратилган иш шаклидан фойдаланиш инновация демакдир. Таълимда 

педагогик технологияларга асосланиш ва инновацияга интилиш, ўқувчиларни 

фаоллаштиришга қаратилган турли интерфаол услублардан фойдаланиш 

таълим мақсадини самарали амалга оширишга ёрдам беради. Инновациялар 

долзарб, муҳим аҳамиятга эга бўлиб, бир тизимда шаклланган янгича 

ёндашувлардир. Ўзбекистон Республикасида таълим тизимини 

такомиллаштириш ва инновацион ривожлантириш имкониятларининг 

мавжудлиги қуйидагиларда намоён бўлмоқда: − биринчидан, мамлакатда олий 

тизим ва илмий муассасалар илмий изланишлар ва тадқиқотлар олиб 

бориладиган асосий маскандир; - Ўрта таьлимда инновацион ғоялар яратиш ва 

амалиётга жорий этиш бўйича илмий ва педагогик кадрлар салоҳияти мавжуд; 

− учинчидан, хорижий давлатларнинг таълим тизимида инновациялар бўйича 

тажрибаларини кенг ўрганиш ва маҳаллий шароитда жорий этиш имконияти 

мавжуд. Ўзбекистон Республикаси Президенти Ш.Мирзиёев: “Бу ўринда, 

менинг назаримда, иккита асосий вазифани ҳал этиш зарур: биринчи – илмий 

муассасаларнинг моддий-техник базасини илғор хорижий марказлар 

даражасида ва олимлар талабларига мувофиқ сезиларли равишда мустаҳкамлаш 

керак. Бунда, албатта, давлатнинг эҳтиёжлари ва унинг мақсадли вазифалари 

инобатга олиниши шарт; иккинчи – академикларни ҳар тарафлама қўллаб-

қувватлаш, жумладан, моддий рағбатлантириш бўйича аниқ чора-тадбирларни 

ишлаб чиқиш ва амалга ошириш” деб таъкидлаган (1, 46). 

Асосий қисм: Таълим тизимини инновацион ривожлантириш 

Ўзбекистонда ёшларга ҳар томонлама шарт-шароитлар яратилиб 

берилаётганлиги билан чамбарчас боғлиқдир. О.Муҳаммаджоновнинг 

таъкидлашича, “Ёш авлоднинг ҳар томонлама баркамол ривожланиши ва 

тарбияланишига шароит яратиш Ўзбекистон мустақиллигининг дастлабки 

йилларидан бошлаб ёшларнинг манфаатларига оид давлат сиёсатининг устувор 

йуналиши ҳисобланади. Зеро, бу келажакка йўналтирилган сармоя 

ҳисобланади” [4,28]. Ўрта таьлим  ўқув юртларини мамлакатимиз ижтимоий-

иқтисодий салоҳиятида ўрнини юксалтириш юзасидан қайта кўриб чиқиш 

мақсадга мувофиқ. Уларни фақатгина таълим даргоҳи эмас, балки илмий 

ғояларни ишлаб чиқиш, реал ҳаётга янги маҳсулотлар, техника ва 

технологиялар барпо этувчи муассасалар сифатида ривожлантириш, илм-фан 

билан шуғулланувчи олимларнинг ҳар томонлама рағбатлантириш, уларнинг 

меҳнат натижаларини халқ хўжалигига кенг жорий этиш борасида чора-

тадбирларни амалга ошириш лозим. “Мустақил миллий ижтимоий тараққиёт 

янги сифатий босқичга ўсиб ўтишини таъминлашда моддий ва маънавий ишлаб 

чиқариш жараёнларини диалектик тарзда уйғунлаштиришнинг яна бир усулини 

инновацияларни иқтисодиёт ва маънавият соҳасига жорий этиш асосида уларни 

уйғун тарзда ривожлантиришни йўлга қўйиш ташкил этади. Бу усул ёшларнинг 

меҳнат фаолиятини иқтисодиёт ва маънавият билан уйғун тарзда ташкил этиш 

асосида ривожлантиришнинг диалектик хусусиятларини ўзида ифодалаган 

воситалар орқали иш юритади” [4,64].. Ўрта таьлимда инновацияларни жорий 

этиш учун ўқитувчи ва Ўқувчиларда онгида янгича тафакурни шакллантириш, 

замонавий фикрлаш тарзини ошириш, технологик ғояларни шакллантириш 

лозим. “Бугунги жамиятни ривожлантириш учун воқеликка янгича ракурсдан 

туриб қараш, янгича, яъни инновацион ёндашув лозим бўлади. Бу янгича 

методология, янгича технология, хуллас инновацион ёндашувдир. Инновацион, 

яъни янгиликка асосланган технологиялар, янгича бошқарув жараёнларини 

жорий этиш учун янгича тафаккурга таяниш лозим”[4, 12].  

Хулоса: Ўрта таьлимда ўқувчиларга фанлардан фақат билим бериш 

билан биргаликда, долзарб илмий-техника муаммоларни ечишга жалб этиб, 

инновацион жараёнлар иштирокчисига айлантириш лозим. Бу жараёнларни 

ташкил этишда олийгоҳларда илмий-инновацион марказлар, тажриба-техник ва 

конструкторлик бўлинмалар, технопарклар, юқори технологик жиҳозларга эга 

замонавий лабораториялар ташкил этиш мақсадга мувофиқ. Бу жараёнда ёш 

олимлар ва иқтидорли ўқувчиларнинг илмий салоҳияти, янги ғоялар ва 

инновацияларга илмий ва амалий кўникмалари ошади.  

Хулоса қилиб айтганда, инновацияларга оид тушунчаларни атрофлича ўрганиш 

орқали келгусида мамлакатимиз тараққиётига хизмат қилувчи муҳим 

йўналишларда муваффақиятларни қўлга киритиш истиқболлари мавжуд.  

